
	 «Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է: Այս առումով, պետական մարմինների կողմից մատուցվող ծառայությունների կամ վերջիններիս կողմից կատարվող գործողությունների համար պետք է վճարվի ոչ թե վճար, այլ պետական տուրք: Նշյալ նպատակադրմանն է ուղղված ներկա փուլում իրականացվող քաղաքականությունը, որի շրջանակներում բոլոր նմանօրինակ վճարների փոխարեն սահմանվում է պետական տուրք:
Հաշվի առնելով վերոգրյալը՝ առաջարկում ենք քննարկել ՀՀ կառավարության 2021 թվականի հուլիսի 22-ի թիվ 1188-Ն որոշմամբ սահմանված ծառայությունների մատուցման դիմաց գանձվող վճարները որպես պետական տուրք սահմանելու նպատակահարմարության հարցը։

	Չի ընդունվել
 Արդարադատության նախարարության ՔԿԱԳ գործակալությունը քաղաքացիական կացության ակտերի գրանցման ոլորտում ծառայություններ մատուցելու ընթացքում, այդ թվում՝ ամուսնության հանդիսավոր գրանցման, վճարներ գանձելիս առաջնորդվում է 2021 թվականի հուլիսի 22-ի թիվ 1188-Ն կառավարության որոշմամբ։
Վերը նշված որոշմամբ հաստատված հավելվածի 8-րդ և 9-րդ կետերով նախատեսված է ամուսնության հանդիսավոր գրանցման երկու տարբերակ՝ 
1. գործակալության կամ սպասարկման կենտրոնի հատկացրած տարածքում և 2. գործակալությանը կամ սպասարկման կենտրոնին հատկացված տարածքից դուրս։ Մինչդեռ գործնականում խնդիր է առաջանում գնահատել «գործակալության և սպասարկման կենտրոնի տարածք» հասկացությունը: Մասնավորապես՝ վերը նշված որոշմամբ կարգավորված չէ պայմանագրային հիմունքներով գործակալության տիրապետմանը հանձնված տարածքների կարգավիճակը: Ներկա պահին գործակալությունը պայմանագրային հիմունքներով օգտագործում է «Կարեն Դեմիրճյանի անվան մարզահամերգային համալիր» ՊՈԱԿ-ի տարածքը, որպես ամուսնությունների գրանցման, այսինքն՝ գործակալությանը վերապահված գործառույթների իրականացման վայր:
Գործակալության տիրապետության տակ գտնվելու փաստով պայմանավորված նշված տարածքը համարվում է գործակալության տարածք: 
Նախագիծը նպատակ է հետապնդում հստակեցնել համապատասխան իրավական ակտի սահմանումները՝ որոշակիությունը ապահովելու և տարաբնույթ մեկնաբանություններից զերծ մնալու համար: 
Անդրադառնալով Ֆինանսների նախարարության կարծիքին՝ պետական վճարների քաղաքականության մշակման առնչությամբ, ապա այն կարող է ընդունվել ի գիտությաւն, հետագայում «Պետական տուրքի մասին» օրենքում փոփոխություն կատարելու նախաձեռնությունն իրականացնելիս՝ ներառելով ՀՀ կառավարության 2021 թվականի հուլիսի 22-ի թիվ 1188-Ն  որոշմամբ նախատեսված լրացուցիչ ծառայությունները ամբողջությամբ: Ներկա պահին գործակալությունը ղեկավարվում է ՀՀ կառավարության դեռևս գործող որոշմամբ, որում կատարվող լրացումը կրում է արդիական բնույթ:
  



